
 Ang Lupon ng Distrito ng Hangin ay itinalaga si Alexander 
Crockett bilang bagong abugado ng distrito 

 

SAN FRANCISCO – Kinumpirma ng Distrito ng Pamamahala sa Kalidad ng Hangin ng Bay Area 
(Bay Area Air Quality Management District) ngayong araw ang pagtatalaga kay Alexander “Sandy” 
Crockett bilang bagong abugado ng distrito, simula Mayo 23.  
 

Magsisilbi si G. Crockett bilang pangunahing abugado para sa Distrito ng Hangin at papamahalaan 
niya ang Legal na Dibisyon ng ahensya. Naglingkod siya bilang katuwang na abugado ng distrito sa 
Distrito ng Hangin sa loob ng nakalipas na 18 taon, habang kinakatawan ang ahensya sa mga high 
profile na kaso kaugnay ng mga regulasyon at patakaran sa kalidad ng hangin, Batas sa Kalidad ng 
Kapaligiran ng California (California Environmental Quality Act, CEQA), at iba pang litigasyon sa 
kalikasan.  
 

“Talagang kwalipikado si Sandy na pangunahan ang malalaking legal na kaso ng Distrito ng Hangin 
para tumulong na maprotektahan ang pampublikong kalusugan sa Bay Area,” ayon kay Emeryville 
Mayor John Bauters, tagapangasiwa ng Lupon ng Mga Direktor ng Distrito ng Hangin. “Kumpiyansa 
akong titiyakin ni Sandy ang pinakamabuting kapakanan ng ahensya at kinakatawan ang mga 
residente ng Bay Area para mapaganda ang kalidad ng hangin sa buong rehiyon.” 
 

Bago maging bahagi ng Distrito ng Hangin, nasa environmental law si G. Crockett sa iba't ibang law 
firm sa Washington DC at San Francisco kung saan nagtrabaho siya sa iba't ibang hanay ng mga 
kaso. Kamakailan lang, itinalaga si G. Crockett sa tungkulin bilang tumatayong tagapagpaganap na 
opisyal hanggang sa ianunsyo siya bilang pansamantalang tagapagpaganap na opisyal sa mas 
matagal na termino at ganap na permanenteng tagapagpaganap na opisyal. 
 

Si G. Crockett ay may B.A. with Honors in English Literature at Natural Sciences sa Cambridge 
University sa England, Master of Science Degree sa International Relations mula sa London School 
of Economics, at JD with High Honors mula sa The George Washington University Law School. 
 

Ang Legal na Dibisyon ay nagbibigay ng legal na payo at pagkakatawan sa mga tauhan ng Air 
District, Lupon ng Mga Direktor, mga Komite ng lupon, tagapagpaganap na opisyal, at Konseho ng 
Pagpapayo. Ang Legal na Dibisyon ay kumakatawan din sa Distrito ng Hanging sa litigasyon at sa 
mga usaping inihaharap sa Lupon ng Pagdinig.  
 

Ang Distrito ng Pamamahala sa Kalidad ng Hangin ng Bay Area ay ang panrehiyong ahensya na 
responsable para sa pangangalaga sa kalidad ng hangin sa Bay Area na may siyam na county. 
Makipag-ugnayan sa Air District sa pamamagitan ng Twitter, Facebook, at YouTube. 

